
ХУЛОСХТГ
ҷаласаи васеи кафедраи баҳисобгирии муҳосибии Донишгоҳи давлатии

молия ва иқтисоди Тоҷикистон

Диссертатсия дар мавзуи «Рушди низоми назорати дохилӣ дар 

раванди идоракунии фаъолияти корхонаҳои кишоварзӣ (дар мисоли 

Ҷумҳурии Тоҷикистон)», барои дарёфти дараҷаи илмии номзади илмҳои 

иқтисодӣ аз руйи ихтисоси 08.00.08. - Баҳисобгирии муҳосибӣ'ва аудит 

дар кафедраи баҳисобгирии муҳосибии Донишгоҳи давлатии молия ва 

иқтисоди Тоҷикистон иҷро гардидааст.

Ҳукматов Давлатҷон Ҷамшедович баъди хатми мактаби миёна соли 

2013 ба Донишгоҳи миллии Тоҷикистон, факултети баҳисобгирӣ-иқтисодӣ, 

ихтисоси баҳисобгирии бухгалтерӣ, таҳлил ва аудит дохил шуда, соли 2018 

донишгоҳи номбурдаро бо дипломи аъло хатм кардааст. Аз моҳи июли соли 

2018 то моҳи сентябри соли 2019 ба ҳайси шореҳи иқтисодии идораҳои 

барномаҳои иқтисодии “Телевизиони Тоҷикистон” фаъолияти меҳнатӣ 

бурдааст. Аз 1 сентябри соли 2019 фаъолияти меҳнатии худро ба ҳайси 

ассистенти кафедраи баҳисобгирии муҳосибии ДДМИТ идома дода, инчунин 

аз моҳи декабри ҳамон сол унвонҷуи ҳамин кафедра мебошад. Аз 1 сентябри 

соли 2022 ба тариқи гузариш фаъолияти кории худро дар Филиали муассисаи 

давлатии “Донишгоҳи байналмилалии сайёҳӣ ва соҳибкории Тоҷикистон” 

дар вилояти Хатлон ба ҳайси мудири кафедраи назарияи иқтисодӣ ва фанҳои 

гуманитарӣ идома дода, аз моҳи сентябри соли 2023 ба ҳайси мудири 

кафедраи иқтисод ва идораи ҳамин муассиса фаъолияти кории худро идома 

дода истодааст.

Дар рафти иҷрои диссертатсия Ҳукматов Д.Ҷ. тули солҳои 2019-2023 

унвонҷуи кафедраи баҳисобгирии муҳосибии Донишгоҳи давлатии молия ва 

иқтисоди Тоҷикистон ба шумор мерафт.

Мавзуи диссертатсияи Ҳукматов Д.Ҷ. дар ҷаласаи Шурои олимони 

Донишгоҳи давлатии молия ва иқтисоди Тоҷикистон аз 30-юми январи соли 

2020, протоколи №7/5.2. таҳти роҳбарии д.и.и., профессор Хушвахтзода Қ.Х. 

тасдиқ шудааст.

Шаҳодатнома оид ба супоридани имтиҳонҳои номзадӣ аз ҷониби 

шуъбаи омодакунии кадрҳои илмӣ ва илмӣ-педагогии Донишгоҳи миллии 

Тоҷикистон оид ба тасдиқи супоридани имтиҳон аз фанни таърихи фалсафа 

ва илм - 4 «хуб» (19.12.2020с.), забони хориҷӣ (англисӣ) -5 «аъло» 

(12.09.2022 с.), имтиҳони тахассусӣ: 08.00.08 - “Баҳисобгирии муҳосибӣ ва 

аудит” - 4 (хуб) (10.01.2023) маълумотномаи № 81 дода шудааст

Роҳбари илмӣ: Хушвахтзода Қобилҷон Хушвахт - доктори илмҳои 

иқтисодӣ, профессор, ректори Донишгоҳи миллии Тоҷикистон.

Муқарризони холис:

Холов Р.Ш. - номзади илмҳои иқтисодӣ, дотсенти кафедраи таҳлили 

иқтисодӣ ва омори ДДМИТ;

Саидов Р.Н. - номзади илмҳои иқтисодӣ, дотсенти кафедраи аудит ва 

ревизияи ДДМИТ

Тоҳирова Р.С. - номзади илмҳои иқтисодӣ, дотсент, мудири кафедраи 

омори ДМТ.

Баходиҳии иҷрои диссертатсия. Диссертатсияи Ҳукматов Давлатҷон 

Ҷамшедович дар мавзуи «Рушди низоми назорати дохилӣ дар раванди 

идоракунии фаъолияти корхонаҳои кишоварзӣ (дар мисоли Ҷумҳурии 

Тоҷикистон)» ба масъалаҳои мубрами муосири илми иқтисодӣ бахшида 

шудааст, ҳамзамон бо забони илмӣ навишта шуда, таҳқиқоти анҷомёфта ба 

ҳисоб меравад, мақсад ва вазифаҳои диссертатсия иҷро гардида, пешниҳод ва 

хулосаҳо асоснок гардидаанд.

Мубрамии мавзуи таҳқиқот. Тағйирёбии босуръати шароити 

иқтисодӣ имрӯз боиси якбора дигаршавии самтҳо ва арзишҳо дар фаъолияти 

корхонаҳои кишоварзӣ мегардад. Вусъати фаъолият ва гуногунии равандҳои 

тиҷоратӣ дар соҳаи кишоварзӣ водор мекунанд, ки дар идоракунии 

корхонаҳои кишоварзӣ ҳарчи бештар усулҳо ва технологияҳои нав ба кор 

бурда шаванд, то самаранокии истеҳсолоти кишоварзӣ баланд шавад.

Муносибатҳои бозорӣ ва шароити буҳрони иқтисодии муосир зарурати 

воқеъбинонаи диққати муҳим додан ба масъалаҳои ташкили назоратро дар 

корхонаҳои кишоварзӣ ба миён овардаанд. Назорат бояд пеш аз ҳама ба 

манфиати худи корхона, соҳибмулкон ва ҳам кормандони он ба ҷо оварда 

шавад. Бинобар ин, дар корхонаҳои кишоварзӣ ташкил намудани низоми 

назорати дохилӣ чун воситаи муҳимтарини мукаммалсозии идоракунии онҳо 

эътироф шудааст. Ташкили дурусти низоми назорати дохилӣ дар корхонаҳои 

кишоварзӣ омили асосии самаранокии низоми идоракунии фаъолият ва 

таъмини рақобатпазирии онҳо мебошад. Назорати дохилӣ асоси қабули 

қарорҳои идоракунии фаврӣ ва стратегӣ дар низоми идоракунии корхона 

буда, барои таъмини риояи қонунгузорӣ ҳангоми пешбурди фаъолияти 

молиявию хоҷагидорӣ, арзёбии самаранокии иқтисодии фаъолияти корхона 

таъин гардидааст.

Низомҳои назорат бо ин ё он шакл дар тамоми корхонаҳо амал 

мекунанд. Бо вуҷуди ин қайд бояд кард, ки амалияи ташаккули низомҳои 

мукаммали назорати дохилихоҷагӣ дар соҳаи кишоварзии Ҷумҳурии 

Тоҷикистон акнун ташаккул меёбад. Бинобар ин, мавзуи таҳқиқот дар доираи 

диссертатсия ҳам аз нигоҳи ҷанбаҳои молиявию иқтисодӣ ва ҳам аз ҷиҳати 

аҳамиятнокии иҷтимоӣ муҳим аст. Ҳамаи ин мубрамии масъалаи ташаккул 

ва рушди низоми назорати дохилиро дар идоракунии фаъолияти корхонаҳои 

кишоварзӣ муайян намуда, зарурати бурдани таҳқиқоти мукаммали илмиро 

дар ин самт тасдиқ мекунад.

Робитаи таҳқиқот бо барномаҳо (лоиҳаҳо), мавзуҳои илмӣ. 

Натиҷаҳои асосии таҳқиқот бо Стратегияи миллии рушди Ҷумҳурии 
з



Тоҷикистон барои давраи то соли 2030, (қарори Ҳукумати Ҷумҳурии 

Тоҷикистон аз 1 октябри соли 2016, № 392), Қарори Ҳукумати Ҷумҳурии 

Тоҷикистон аз 3 майи соли 2010, № 231 «Дар бораи чораҳои иловагӣ оид ба 

амалигардонии Стандартҳои байналмилалии ҳисоботи молиявӣ дар 

Ҷумҳурии Тоҷикистон», Қонуни Ҷумҳурии Тоҷикистон «Дар бораи 

баҳисобгирии муҳосибӣ ва ҳисоботи молиявӣ» (аз 25 марти соли 2011, № 

702), Қонуни Ҷумҳурии Тоҷикистон «Дар бораи фаъолияти аудиторӣ» (аз 22 

июли соли 2013, № 993) алоқамандӣ дорад. Диссертатсия мувофиқи нақшаи 

корҳои илмӣ-таҳқиқотии кафедраи баҳисбогирии муҳосибии Донишгоҳи 

давлатии молия ва иқтисоди Тоҷикистон (ДДМИТ) дар мавзуи «Ташаккул ва 

рушди консепсияи миллии баҳисобгирии муҳосибӣ ва нақши он дар таъмини 

рушди устувори иқтисодиёти миллӣ барои солҳои 2018-2022» иҷро 

гардидааст.

Мақсад ва вазифаҳои таҳқиқот. Мақсади таҳқиқот омузиши 

ҷанбаҳои назариявӣ-методии рушди низоми назорати дохилӣ бо мақсади 

коркарди тавсияҳо ва пешниҳодҳои амалӣ оид ба такомули методикаи 

ташкили назорати дохилӣ дар корхонаҳои кишоварзӣ иборат мебошад.

Барои ноил шудан ба ин мақсад дар диссертатсия вазифаҳои зерин 

гузошта шуданд, ки ҳалли онҳо сохтори таҳқиқотро муайян кардааст:

- асоснок кардани зарурати назорат дар низоми идоракунии корхона 

тавассути омӯзиши равандҳои таҳаввули он дар алоқамандӣ бо дигар 

вазифаҳои идоракунӣ, аз ҷумла бо баҳисобгирии муҳосибӣ;

- аз нигоҳи назариявӣ аниқ ва асоснок кардани моҳият, муҳтаво, 

принсипҳо ва шаклҳои ташкили назорати дохилӣ, ошкор кардани 

хусусиятҳои ташкили он дар корхонаҳои соҳаи кишоварзӣ дар робита бо 

хусусиятҳои истеҳсолоти кишоварзӣ;

- асоснок кардани зарурати дар идоракунии корхонаҳои кишоварзӣ 

ташкил намудани низоми назорати дохилӣ ва муайян кардани самтҳои ' 

такомули он;

- таҳияи тавсияҳои амалӣ барои такмили методикаи назорати дохилӣ 

дар корхонаҳои кишоварзӣ ва таҳияи амсилаи иттилоотии он;

- арзёбӣ намудани раванди буҷетикунонӣ чун унсури низоми назорати 

дохилӣ ва воситаи муҳими такмили методии он дар корхонаҳои кишоварзӣ;

- таҳияи методикаи арзёбии сифат ва самаранокии кори низоми 

назорати дохилӣ дар корхонаҳои кишоварзӣ.

Объекти таҳқиқот низоми назорати дохилии корхонаҳои кишоварзии 

Ҷумҳурии Тоҷикистон интихоб шудааст.

Предмети таҳқиқот асосҳои назариявӣ- методӣ ва ҷанбаҳои амалии 

фаъолияти низоми назорати дохилӣ дар раванди идоракунии корхонаҳои 

кишоварзӣ мебошад.

Фарзияи таҳқиқот. Фарзияи таҳқиқот ба муқаррароте асос меёбад, ки 

дар шароити муосири рушди муносибатҳои бозорӣ идоракунии фаъолияти 

корхонаҳои кишоварзӣ мураккаб мегардад ва ин дар навбати худ ба 

мураккабшавии низомҳои идоракунии онҳо боис мешавад. Назорати дохилӣ 

воситаи асосии таҳияи сиёсат ва қабули қарорҳои таъминкунандаи 

амалкунии муътадили корхона ва ноилгардии ҳадафҳои он мебошад. Бинобар 

ин, рушди низоми назорати дохилӣ дар раванди идоракунии фаъолияти 

корхонаҳои кишоварзӣ ба баланд шудани самаранокии фаъолияти онҳо 

мусоидат менамояд.

Асосҳои назариявӣ ва методологии таҳқиқот. Асосҳои назариявии 

таҳқиқотро асарҳои илмии олимони ватанӣ ва хориҷӣ оид ба назарияи иқгисодӣ, 

менеҷмент, иқгисодиёти кишоварзӣ, баҳисобгирии муҳосибӣ, тахдил, аудит, 

инчунин методикаи ташаккул ва такомули низоми назорати дохилии корхонаҳои 

кишоварзӣ ташкил медиҳанд.

Асосҳои методологии таҳқиқот. Асосҳои назариявӣ- методии таҳқиқотро 

усулҳои умумиилмӣ ва мушаххаси тафаккур, ки ба усулҳои дарки фалсафӣ, 

принсипҳои бунёдии назарияи иқгисодӣ ва равиши муназзам ва сохтории омӯзиши . 

масъалаҳои пешбарии назоратии дохилии фаъолияти корхонаҳои кишоварзӣ асос 

ёфтаанд, ташкил медиҳанд. Дар раванди таҳқиқот усулҳои муқоиса ва гуруҳбандӣ, 

тафриқабандӣ, тахдили нисбӣ ва муқоисавӣ, ҷамъбаст ва гуруҳбандии маълумот, 

усулҳои икгисодӣ-оморӣ ва махсус, аз ҷумла усулхои баҳисобгирӣ, назорат ва 

таҳлилӣ истифода гардиданд.

Саҳми шахсии довталаби дарёфти дараҷаи илмӣ дар таҳқиқот. 

Саҳми шахсии муаллиф дар ҷамъбастнамоӣ, ба низом даровардан, аниқ ва 

пурра намудани равишҳои назариявӣ ва амалӣ ҷиҳати ташаккул ва такомули 

низоми назорати дохилӣ бо назардошти хусусиятҳои истеҳсолоти кишоварзӣ 

ифода меёбад. Дар асоси ҷамъбасткунӣ ва таҳлили маводи тадқиқотӣ 

методика ва амсилаи ташкили низоми назорати дохилӣ аз рӯи бахшҳои 

фаъолият ва воҳидҳои сохторӣ, усулҳои амалии фаъолият ва арзёбии 

самаранокии низоми назорати дохилӣ барои корхонаҳои кишоварзӣ таҳия « 
карда шудаанд.

Сарчашмаи маълумот ва пойгоҳи таҳқиқот. Таҳқиқот ба қонунҳо ва 

санадҳои меъёрию ҳуқуқии Ҷумҳурии Тоҷикистон, барномаҳо ва 

стратегияҳои Ҳукумати Ҷумҳурии Тоҷикистон, маълумот ва нашрияҳои 

даврии Агентии омори назди Президенти Ҷумҳурии Тоҷикистон, Вазорати 

кишоварзӣ, маълумоти баҳисобгирии муҳосибӣ, ҳисоботи молиявӣ ва 

идоракунии корхонаҳои кишоварзии Ҷумҳурии Тоҷикистон, маводи 

конференсияҳо, асарҳои илмӣ ва интишороти даврии соҳаи баҳисобгирии 

муҳосибӣ, назорат ва аудити дохилӣ такя менамояд.

Пойгоҳи таҳқиқот. Корҳои илмӣ-таҳқиқотӣ дар назди кафедраи 

баҳисобгирии муҳосибии Донишгоҳи давлатии молия ва иқтисоди 

Тоҷикистон солҳои 2019-2023 анҷом дода шудааст.

Навгонии илмии таҳқиқот омузиши асосҳои назариявӣ-методӣ ва 

коркарди пешниҳодҳо ва тавсияҳои амалӣ оид ба ташкил ва такомули низоми 

назорати дохилӣ дар корхонаҳои кишоварзӣ ифода мекунад. Дар раванди 

таҳқиқот чунин натиҷаҳои илмӣ ба даст омадаанд, ки дорои навгонии илмӣ 

мебошанд:

1. Дар асоси таҳлили давраҳои таҳаввули афкори илмӣ ва фаъолияти 

иқтисодии амалӣ дар соҳаи идоракунӣ ва баҳисобгирии муҳосибӣ зарурати 

роҳандозӣ намудани назорат дар низоми идоракунии субъектҳои иқтисодӣ 

асоснок карда шудааст.

2. моҳият ва муҳтаво, пирнсипҳо ва шаклҳои ташкили назорати дохилӣ 

аниқ ва асоснок карда шуда, таъсири хусусиятҳои технологии истеҳсолоти 

кишоварзӣ ба ташкили назорати дохилӣ дар корхонаҳои кишоварзӣ муайян 

карда шудааст, инчунин талаботи иттилоотии идоракунӣ ва пойгоҳи меъёрию 

ҳуқуқии танзимкунии он таҳқиқи карда шудааст.

3. Дар заминаи таҳқиқи фаъолияти корхонаҳои кишоварзӣ ҳамчун 

объекти назорат самтҳои рушди назорати дохилӣ дар идоракунии 

истеҳсолоти кишоварзӣ муайян карда шудаанд.

4. Дар асоси омузиши амсилаи ташкили низоми назорати дохилӣ дар 

мамлакатҳои хориҷӣ воситаҳои методии мукаммал, аз ҷумла тартиби 

банюдиҳии самаранокии низоми назорати дохилӣ, низомномаи аудити 

дохилии равандҳои фаъолият барои таъмини кори самараноки низоми 

назорати дохилӣ дар корхонаҳои кишоварзӣ таҳия шуда, амсилаи иттилоотии 

он коркард шудааст.

5. Буҷетикунонӣ ҳамчун унсури низоми назорати дохилӣ асоснок карда 

шуда, марҳилаҳои раванди татбиқи буҷетикунонӣ дар корхонаҳои кишоварзӣ 

таҳия шуда, тавсияҳо методии амсилаи ташкили низоми назорати дохилӣ аз 

руйи марказҳои масъулият дар корхонаҳои кишоварзӣ коркард ва пешниҳод 

карда шудаанд

6. Методикаи ҳисобкунии самаранокӣ, арзёбии сифат, ташхис ва 

назораи кори низоми назорати дохилӣ барои корхонаҳои кишоварзӣ таҳия 

гардидааст, ки ба талаботи стандартҳои байналмилалӣ ҷавобгӯ мебошад, 

тавсияҳо оид ба татбиқи методикаи мазкур барои арзёбии низомҳои 

баҳисобгирии муҳосибӣ ва назорати дохилӣ дар корхонаи мушаххас. 

пешниҳод карда шудаанд.

Аҳамияти назариявӣ ва амалии таҳқиқот. Муқаррароти назариявии 

дар диссертатсия таҳиягардидаро метавон ҳамчун саҳми назаррас дар рушди 

низоми назорати дохилии корхонаҳои кишоварзӣ эътироф кард. Натиҷаҳои 

назариявии диссертатсия барои иҷрои таҳқиқоти илмӣ дар самти таҳия ва 

татбиқи низоми назорати дохилӣ дар идоракунии фаъолияти корхонаҳои 

кишоварзӣ имконият фароҳам меоранд. Муқаррарот ва тавсияҳои амалии аз 

ҷамъбасти диссертатсия пешниҳод гардида, метавонанд аз ҷониби 

соҳибмулкон ва маъмурияти корхонаҳои кишоварзӣ барои татбиқ дар 

низомҳои баҳисобгирии муҳосибӣ ва назорати дохилӣ дар корхонаҳои худ ба 

кор бурда шаванд. Татбиқи амалии муқаррароти таҳиягардида имкон 

медиҳад, ки самаранокии низомҳои баҳисобгирӣ ва назорати дохилӣ дар 

корхонаҳои кишоварзӣ баланд бардошта шавад.

Диссертатсияи Ҳукматов Давлатҷон Ҷамшедович таҳқиқоти 

мустақилонаи илмӣ мебошад. Таҳлилҳои гузаронидаи ӯ дар заминаи корҳои 

олимони шинохтаи иқтисодиёт ва дигар пажӯҳишҳои монографии 

донишмандони муосири иқтисоддон ба ӯ имкон додаанд, ки як қатор 

пешниҳод ва тавсияҳои муҳимму мушаххасро доир ба мавзӯи таҳқиқшаванда 

асоснок намояд.

Мутобиқати диссертатсия бо шиносномаи ихтисоси илмй. Таҳқиқот 

дар доираи муҳтавои бандҳои 1.10. - Назария ва методологияи буҷасозӣ, 3.1. 

- Парадигмаҳои ибтидоӣ, консепсияҳои бунёдӣ, принсипҳои асосӣ, 

постулатҳо ва қоидаҳои аудит ва назорат, 3.2. Асосҳои назариявӣ ва 

методологӣ, вазифагузориҳои мақсадноки аудит ва назорат, 3.4. - Санҷиши 

аудиторӣ ва назоративу омории низоми назорати дохилӣ, 3.9. - Инкишофи 

методологии комплексии усулҳои аудит ва назорат шиносномаи ихтисоси 

08.00.08 - Баҳисобгирии муҳосибӣ ва аудит иҷро карда шудааст.

Мутобиқати теъдод ва мазмуни интишороти натиҷаҳои илмӣ ба 

муҳтавои диссертатсия ва автореферати он. Аз руйи натиҷаҳои таҳқиқот 17 . 

мақолаи илмӣ аз ҷумла, 6 мақолаи илмӣ дар маҷаллаҳои тақризшавандаи

Ҷумҳурии Тоҷикистон ба нашр расидааст, ки натиҷаи интишороти муаллиф ба 

муҳтавои диссертатсия ва автореферати он мутобиқат менамояд.

Мавҷудияти санадҳои тасдиқкунандаи татбиқи натиҷаҳои илмӣ дар 

истеҳсолот ё имконияти татбиқ намудани онҳо. Хулоса ва натиҷаҳои 

диссертатсияи мазкур аз ҷониби Вазорати кишоварзии Ҷумҳурии Тоҷикистон 

(№ 2/10-3106 аз «10»11»2022»), Донишгоҳи давлатии молия ва иқтисоди 

Тоҷикистон (№ 27 аз «28» 12»2022»), ҶДММ «50-солагии Октябр»-и шаҳри 

Ҳисор (№28 аз «10»11»2022») барои истифода пешниҳод шуда, санад оид ба 

татбиқи амалии онҳо мавҷуд аст.

Корҳои илмии нисбатан муҳимми унвонҷӯ доир ба мавзуи 

диссертатсия:

А) Интишорот дар нашрияҳои тақризшавандаи Ҷумҳурии 

Тоҷикистон:

1. Ҳукматов Д.Ҷ. Заминаҳои бунёдгардӣ ва рушди назорати дохилӣ 

дар корхонаҳои кишоварзӣ [Матн] / Қ.Х. Хушвахтзода, Д.Ҷ. Ҳукматов, Н.Ҷ. 

Ҳасанова // Паёми Донишгоҳи миллии Тоҷикистон. Бахши илмҳои иҷтимоӣ- 

иқтисодӣ ва ҷамъиятӣ. - 2020. - № 2. - С. 5-11

2. Ҳукматов Д.Ҷ. Самаранокии низоми назорати дохилӣ (аудит) дар 

корхонаҳои комплекси агросаноатӣ [Матн] / Қ.Х. Хушвахтзода, Д.Ҷ. 

Ҳукматов // Паёми Донишгоҳи миллии Тоҷикистон. Бахши илмҳои иҷтимоӣ- 

иқтисодӣ ва ҷамъиятӣ. - 2020. - № 3. - С. 5-9

3. Ҳукматов Д.Ҷ. Хусусиятҳои ташкили назорати дохилӣ дар 

раванди идоракунии корхонаҳои кишоварзӣ [Матн] / Д.Ҷ. Ҳукматов // Паёми 

Донишгоҳи давлатии Бохтар ба номи Носири Хусрав. Силсилаи илмҳои 

гуманитарӣ ва иқтисодӣ. - 2021. - № 1-4 (92). - С. 234-238

4. Ҳукматов Д.Ҷ. Таҳлили вазъ ва зарурати бунёди назорати дохилӣ 

дар корхонаҳои кишоварзии Ҷумҳурии Тоҷикистон [Матн] / Д.Ҷ. Ҳукматов // 

Паёми Донишгоҳи миллии Тоҷикистон. Бахши илмҳои иҷтимоӣ-иқтисодӣ ва ' 

ҷамъиятӣ. - 2021. - № 6. - С. 54-61

5. Ҳукматов Д.Ҷ. Такмили идоракунии корхонаҳои кишоварзӣ дар 

асоси назорати дохилӣ [Матн] / Д.Ҷ. Ҳукматов // Паёми Донишгоҳи давлатии 

тиҷорати Тоҷикистон. - 2022. - № 2 (41). - С. 187-193

6. Ҳукматов, Д.Ҷ. Аудити дохилӣ ва назорати дохилӣ: муайянкунии 

робита ва муносибат [Матн] / Д.Ҷ. Ҳукматов // Паёми Донишгоҳи миллии 

Тоҷикистон. Бахши илмҳои иҷтимоӣ-иқтисодӣ ва ҷамъиятӣ. - 2023. - № 8. - 

С. 114-127.

Б) Мақолаҳое, ки дар дигар нашрияҳо чоп шудаанд:

7. Ҳукматов Д.Ҷ. Аҳамияти ба роҳ мондани баҳисобгирии идоракунӣ 

дар пешбурди баҳисобгирии корхонаҳои кишоварзӣ [Матн]/ Ҳукматов Д.Ҷ. // 

Маҷмуаи мақолаҳои конференсияи илмӣ-амалии донишгоҳӣ (ш. Душанбе, 1 

апрели соли 2020). - Душанбе: ДДМИТ, 2020. - С. 244-247

8. Ҳукматов Д.Ҷ. Моҳияти назорати дохилӣ ва нақши он дар 

баҳисобгирии идоракунии корхонаҳои кишоварзӣ [Матн] / Д.Ҷ. Ҳукматов / 

Маводи Конференсияи илмӣ-назариявии ҳайати профессорон, устодон ва 

донишҷӯёни ДДМИТ бахшида ба 30-солагии Истиқлолияти Ҷумҳурии 

Тоҷикистон ва «Солҳои рушди деҳот, сайёҳӣ ва ҳунарҳои мардумӣ» (ш. 

Душанбе, 12-17 апрели соли 2021). - Душанбе: ДМИТ, 2021. - с. 555-558

9. Ҳукматов Д.Ҷ. Шаклҳои ташкили низоми назорати дохилӣ дар 

баҳисобгирии идоракунӣ [Матн] / Ҳукматов Д.Ҷ. / Саҳми мақомоти гумрук 

дар таъмини рушди устувори иқтисодиёти Ҷумҳурии Тоҷикистон / Маводи 

конференсияи илмӣ-назариявии вилоятӣ (ш. Бохтар, 22 январи соли 2021). - 

Бохтар: ДДБ ба номи Н.Хусрав, 2021. - С. 51-57

10. Ҳукматов Д.Ҷ. Мақоми назорати дохилӣ ва татбиқи сиёсати 

баҳисобгирии муҳосибӣ дар корхонаҳои кишоварзӣ [Матн] / Д.Ҷ. Ҳукматов / 

Механизми татбиқи сиёсати баҳисобгирии муҳосибӣ дар шароити 

индустриаликунонии мамлакат: воқеият ва дурнамо / Маводи конференсияи 

илмӣ-амалии ҷумҳуриявӣ (ш. Душанбе, 23 октябри соли 2021). - Душанбе:, 

ДДМИТ, 2021.-С. 155-160

11. Ҳукматов, Д.Ҷ. Методологияи аудити системаи назорати дохилии 

раванди бизнес [Матн] / Д.Ҷ. Ҳукматов / Аудит ва менеҷмент / Маҷаллаи 

байналмилалии назариявӣ ва илмӣ- амалӣ. - 2021. - № 1(7) - С. 32-37.

12. Ҳукматов Д.Ҷ. Самтҳои рушди назорати дохилӣ дар низоми 

идоракунии корхонаҳои кишоварзӣ [Матн] / Д.Ҷ. Ҳукматов / Рушди 

баҳисобгирии муҳосибӣ ва аудит дар шароити рақамикунонии иқтисодиёт 

/Маводи конференсияи илмӣ-амалии ҷумҳуриявӣ (ш. Душанбе, 26 марти 

соли 2022). - Душанбе: ДБССТ, 2022. - 276 с., с. 122-124

13. Ҳукматов Д.Ҷ. Таҳқиқи фаъолияти корхонаҳои кишоварзӣ чун 

объекти татбиқи назорати дохилӣ [Матн] / Д.Ҷ. Ҳукматов / Иқтисодиёт, 

молия, ҳисобгирӣ, таҳлил ва аудит: афзалиятҳои рушди стратегӣ дар 

шароити иқтисодиёти рақамӣ / Маводи конфронси илмӣ-амалии 

байналмилалӣ бахшида ба 80-солагии арбоби илм ва техникаи Ҷумҳурии 

Тоҷикистон, доктори илмҳои иқтисодӣ, профессор Уроқов Д.У. (ш. Душанбе, 

21-23 майи соли 2022) / Зери назари д.и.и., профессор Хушвахтзода Қ.Х. - 

Душанбе: Матбааи Донишгоҳи миллии Тоҷикистон, 2022. - 890 с., с. 651-658

14. Ҳукматов Д.Ҷ. Нақши назорати дохилӣ дар фаъолияти 

идоракунии корхонаҳои кишоварзӣ [Матн] / Рушди баҳисобгирии муҳосибӣ 

ва аудит дар шароити гузариш ба иқтисодиёти рақамӣ ва саноатикунонии 

босуръати кишвар / Маводи конференсияи илмӣ-амалии байналмилалӣ (н. 

Рашт, 28 майи соли 2022). - Рашт: ДОТ дар н. Рашт, 2022. - 208 с., с. 51-52

15. Ҳукматов, Д.Ҷ.Буҷетикунонӣ чун унсури низоми назорати дохилӣ 

дар корхонаҳои кишоварзӣ[Матн]/ Д.Ҷ. Ҳукматов / Самтҳои стратегии рушди 

соҳибкории инноватсионӣ дар шароити ҷаҳонишавӣ / Маводи конфронси 

байналмилалии илмӣ-амалӣ (ш. Душанбе, 25 ноябри соли 2022). - Душанбе: 

ДБССТ, 2022. - 602 с., с. 227-234

16. Ҳукматов Д.Ҷ. Арзёбии сифати назорати дохилӣ [Матн] / Д.Ҷ. 

Ҳукматов / Масъалаҳои мубрами баҳисобгирии муҳосибӣ, таҳлил ва аудит. 

дар шароити муосир / Маводи конференсияи илмӣ-амалии ҷумҳуриявӣ (ш. 

Душанбе, 28 марти соли 2023). - Душанбе: ДБССТ, 2023. - 275 с.- С. 96-101
и



17. Хукматов Д.Дж. Оценка эффективности внутреннего контроля на 

сельскохозяйственных предприятиях [Текст] / Д.Дж. Хукматов // Экономика, 

бизнес, инновации / Сборникстатей XXII Международной научно- 

практической конференции. -Пенза: МЦНС «Наука и Просвещение». -2023. 

-200 с. - С. 55-60.

Баъди шунидан ва муҳокима намудани диссертатсияи Ҳукматов 

Давлатҷон Ҷамшедович дар мавзуи «Рушди низоми назорати дохилӣ дар 

раванди идоракунии фаъолияти корхонаҳои кишоварзӣ (дар мисоли 

Ҷумҳурии Тоҷикистон)», барои дарёфти дараҷаи илмии номзади илмҳои 

иқтисодӣ аз рӯйи ихтисоси 08.00.08. - Баҳисобгирии муҳосибӣ ва аудит, 

шунидани тақризи роҳбари илмӣ - доктори илмҳои иқтисодӣ, профессор 

Хушвахтзода Қ.Х., баромади муқарризони холис - номзади илмҳои иқтисодӣ, 

дотсент Холов Р.Ш., номзади илмҳои иқтисодӣ, дотсент Саидов Р.Н., 

номзади илмҳои иқтисодӣ, дотсент Тоҳирова Р.С. маҷлиси васеи кафедраи 

баҳисобгирии муҳосибӣ дар асоси натиҷаҳои овоздиҳии кушода ва хулосаи 

пешниҳодгардида оид ба мутобиқати ихтисос ва номи мавзуъ ба шиносномаи 

ихтисос, навгонии илмӣ, аҳамият ва хулосаҳои диссертатсия, инчунин 

натиҷаҳои корҳои нашршудаи диссертатсияи Ҳукматов Давлатҷон 

Ҷамшедович

ҚАРОР КАРДА ШУД:

1. Диссертатсияи Ҳукматов Давлатҷон Ҷамшедович дар мавзуи «Рушди 

низоми назорати дохилӣ дар раванди идоракунии фаъолияти корхонаҳои 

кишоварзӣ (дар мисоли Ҷумҳурии Тоҷикистон)», аз рӯйи ихтисоси 08.00.08. 

- Баҳисобгирии муҳосибӣ ва аудит ба талаботи тартиби додани дараҷаҳои 

илмӣ, ки бо қарори Ҳукумати Ҷумҳурии Тоҷикистон аз 30 июни соли 2021, 

№ 267 (бо тағйиру иловаҳо аз 26 июни соли 2023, таҳти № 295) тасдиқ 

гардидааст, ҷавобгӯ мебошад.

2. Корҳои чопшуда мундариҷаи асосии диссертатсияро инъикос мекунанд.

3. Ба Ҳукматов Давлатҷон Ҷамшедович дар бораи дуруст ба расмият 

дароварда шудани диссертатсия ва пешниҳоди он ба экспертизаи давраи 

навбатӣ дар Шурои диссертатсионии 6В.КОА-003 - и назди Донишгоҳи 

миллии Тоҷикистон аз рӯи ихтисоси 08.00.08 - Баҳисобгирии муҳосибӣ ва 

аудит иҷозат дода шавад.

Дар ҷаласа 23 нафар иштирок доштанд, ки аз онҳо бо ҳуқуқи овоздиҳӣ 23 

нафар, аз рӯйи ихтисоси муҳокимагардида, 2 нафар. Натиҷаҳои овоздиҳии 

кушод: «тарафдор» - 23 нафар, «зид» - нест, «бетараф» - нест.

Хулосаи мазкур дар ҷаласаи васеи кафедраи баҳисобгирии муҳосибии 

Донишгоҳи давлатии молия ва иқтисоди Тоҷикистон аз 14-уми сентябри соли 

2023, суратмаҷлиси № 2/1 қабул гардидааст.

Раисикунанда:
мудири кафедраи баҳисобгирии муҳосибӣ 

н.и.и., дотсент
Котиб:

номзади илмҳои иқтисоди, 
муаллими калон

Бобомуродов Б.Э.

Олимов Д.А.

Муқарризони холис:
номзади илмҳои иқтисодӣ, 
дотсенти кафедраи таҳлили иқтисодӣ в 
омори ДДМИТ Холов Р.Ш.

номзади илмҳои иқтисодӣ, 
дотсенти кафедраи аудит ва ревизияи ДДМИТ Саидов Р.Н.

мудири кафедраи омори ДМТ Тоҳирова Р.С.

Имзоҳои, Бобомуродов Б.Э., Олимов Д.А., Холов Р.Ш. ва Саидов Р.Н. - ро 
тасдиқ менамоям.

Тасдиқ мекунам, 
Сардори шуъбаи кадрҳо 
ва корҳои махсуси ДДМИТ



Имзои, Тоҳирова Р.С. - ро намоям.

Тавқиев Э.Ш.

Тасдиқ мекунам, 
Сардори раёсати кадрҳо 
ва корҳои махсуси ДМТ

